
ՄԻՋՈՑԱՌՄԱՆ ՆԿԱՐԱԳՐՈՒԹՅՈՒՆ
«Քայլ դեպի տուն» ծրագիրն իրականացվում է Սփյուռքում ազգային ինքնության պահպանման և ամրապնդման, հայրենադարձության խթանման, ինչպես նաև Հայրենիք-Սփյուռք փոխադարձ ճանաչողության ընդլայնման և կապերի ամրապնդման նպատակով: Այն իրականացվում է 2009 թվականից. 2009-2017 թթ. ծրագիրը կոչվել է «Արի տուն», 2018-2021 թթ..՝ «Քայլ դեպի տուն»: 
«Արի տուն» ծրագրով Հայաստան է ժամանել 7653,  2018-2019 թթ. «Քայլ դեպի տուն» ծրագրով՝ շուրջ 800 հոգի։ 2020 թվականին՝ պայմանավորված կորոնավիրուսի համավարակով, ծրագիրն իրականացվել է առցանց տարբերակով, որին մասնակցել են շուրջ 200 երիտասարդներ:
Միջոցառման շրջանակներում կազմակերպվելու են ճանաչողական այցելություններ Հայաստանի պատմամշակութային վայրեր, կրթամշակութային հաստատություններ, գյուղական համայնքներ, անց են կացվելու հայրենագիտության, նաև հայերենի ուսուցման արագացված դասընթացներ (ըստ լեզվի իմացության մակարդակի, տարիքային խմբերի, արևմտահայերեն և արևելահայերեն բաժանումների):
2021 թվականին միջոցառումն իրականացվելու է 4 փուլով՝ յուրաքանչյուրը 2 շաբաթ տևողությամբ, որին կմասնակցեն շուրջ 400 հոգու սփյուռքահայ:
Միջոցառման նպատակն է սփյուռքի ուծացման դիմակայությունը և մշակութային կորստի կանխումը, հայոց լեզվի պահպանումն ու տարածումը, հայերենի իմացության մակարդակի բարձրացումը, սփյուռքի համայնքներում ազգային ինքնության ձևավորումն ու զարգացումը, հայապահպանությունը, սփյուռքահայ երիտասարդ սերնդի մոտ Հայաստանը` որպես անձնական կայացման և նպատակների իրականացման երկիր ընկալելը, հայրենիքի իրական ճանաչողությունը և հայրենադարձվելու նպատակի ձևավորումը: 

2021 թվականի պետական բյուջեով 1156 «Հայաստան-սփյուռք գործակցության» ծրագրի 11007 «Քայլ դեպի տուն» միջոցառման իրականացման համար հաստատված է եղել 143.376.860 ՀՀ դրամ, սակայն   ՀՀ Կառավարության 2021 թվականի ապրիլի 1-ի թիվ 463-Ն որոշմամբ նվազեցվել  է  և այժմ կազմում է 78.020.460 ՀՀ դրամ: 
Միջոցառումը նախատեսվում է իրականացնել ս.թ. հունիսի 21-ից օգոստոսի 14-ը՝ 4 փուլով: Միջոցառումը ներառում է՝ 13-օրյա ճամբարային ծրագիր, հայոց լեզվի դասընթացներ (արևելահայերեն, արևմտահայերեն), հայրենագիտության դասընթացներ, ազգային երգ ու պարի դասընթացներ, ճանաչողական այցելություններ Հայաստանի պատմամշակութային կոթողներ, թանգարաններ, կրթական հաստատություններ, գյուղական համայնքներ, հանդիպումներ պետական, հասարարական, մշակույթի և արվեստի գործիչների հետ, մարզական և մշակութային միջոցառումներ և այլն:
Հաշվի առնելով, որ վերջին երեք տարիներին միջոցառման ուսումնական հատվածը իրականացվել է «Դասավանդի՛ր Հայաստան» («Teach fot Armenia») կրթական հիմնադրամի կողմից՝ առաջարկում ենք դրա բովանդակային հատվածի իրականացումը (9.770.800 ՀՀ դրամ) առանձնացնել միջոցառման մրցույթից և պատվիրել վերոհիշյալ կազմակերպությանը:
Որովհետև.
1. «Դասավանդի՛ր, Հայաստան» կրթական հիմնադրամը 2013 թվականից սկսած իրականացնում է առաջնորդության զարգացման ծրագիր՝ հանուն կրթական հավասարության և երիտասարդների առաջնորդական, մասնագիտական կարողությունների զարգացման: Ծրագրի ընթացքում ձեռք բերված լուրջ վերապատրաստումների, մասնագիտական փորձառության, ինչպես նաև ժամանակակից կրթական տարբեր ռեսուրսների իմացության արդյունքում՝ ուսուցիչ-առաջնորդները փայլուն գործունեություն են իրականացնում Հայաստանի և Սփյուռքի ամենատարբեր ոլորտներում: Հիմնադրամի ուսուցիչ-առաջնորդների շարքում մեծ թիվ են կազմում սփյուռքահայ մասնագետները, որոնք շատ ավելի լավ գիտեն ինչպես սփյուռքի երեխաների ու երիտասարդների ուսումնական կարիքները, այնպես էլ նրանց լեզվական մշակութային ու հոգեբանական առանձնահատկությունները, ինչը շուկայում առկա նմանատիպ ծառայություններ մատուցող կազմակերպությունների նկատմամբ՝ հիմնադրամին տալիս է առավելություններ:
2. Կարևոր է հիմնադրամի ուսուցիչ-առաջնորդների փորձառությունը «Քայլ դեպի տուն» ծրագրի նախորդ տարիների իրականացման գործում: 
Այսպես՝ 2018 թվականից սկսած հիշյալ հիմնադրամի ուսուցիչներին է վստահվել «Քայլ դեպի տուն» ծրագրի կրթական բաղադրիչի կազմակերպումը, որն իրականացվել է մեծ պատասխանատվությամբ և արհեստավարժությամբ: Ուսուցիչների կողմից ծրագրի մասնակիցներին դասավանդվել է հայոց լեզու, ինչպես արևելահայերեն, այնպես էլ արևմտահայերեն խմբերով՝ ըստ լեզվի իմացության տարբեր մակարդակների: Առաջնորդ-ուսուցիչների կողմից դասավանդվել է նաև ծրագրի պատմաճանաչողական դասընթացները: 
2019 թվականին հիմնադրամն ամբողջապես իրականացրել է ծրագրի բովանդակային և ուսումնական բաղադրիչի կազմակերպումը՝ ներառելով նաև հայոց լեզվի (արևելահայերեն և արևմտահայերեն) և պատմաճանաչուղության դասընթացների ուսուցումը: Դասընթացները կազմակերպվել են՝ հաշվի առնելով ինչպես մասնակիցների հայերենի իմացության մակարդակները, այնպես էլ երիտասարդների կողմից հայերենից բացի օգտագործվող հաղորդակցման հիմնական լեզուները: Հիմնադրամը իրականացրել է նաև ծրագրի ճամբարային առօրյայի կազմակերպումը: Իրենց գործին նվիրյալ ուսուցիչների շնորհիվ մասնակիցները ճանաչել ու նորովի են սիրել մայրենի լեզուն ու պատմությունը, բացահայտել Հայրենիքի մշակույթն ու տեսարժան վայրերը:
2020 թվականին Covid-19-ով և ՀՀ-ում արտակարգ դրության իրավական ռեժիմով պայմանավորված՝ «Դասավանդի՛ր, Հայաստան» հիմնադրամի կողմից «Քայլ դեպի տուն» ծրագիրն ամբողջապես իրականացվել է առցանց տարբերակով՝ 2 փուլով: Հիմնադրամը իրականացրել է առցանց ծրագրի բովանդակային և ուսումնական բաղադրիչի կազմակերպումը՝ ներառելով նաև ինչպես հայոց լեզվի (արևելահայերեն և արևմտահայերեն) և պատմաճանաչուղության դասընթացների ուսուցումը, այնպես էլ վիրտուալ այցելությունների և առցանց հանդիպումների կազմակերպումը:
3. Չափազանց կարևոր է նախորդ տարիների մասնակիցների բարձր գնահատականը «Դասավանդի՛ր, Հայաստան» կրթական հիմնադրամի ուսուցիչների վերաբերյալ: Ուսուցիչների կերպարը ոգեշնչող է եղել սփյուռքի մեր երիտասարդների համար, ովքեր բազմիցս ցանկություն են հայտնել հետևելու իրենց ուսուցիչների օրինակին ու հետագայում վերադառնալու հայրենիք՝ ապացուցելու իրենց նվիրումն ու երկրի ապագան կերտելու գործում ներդրումն ունենալու ցանկությունը: 
4. Հայաստանի կրթական ոլորտում «Դասավանդի՛ր, Հայաստան» կրթական հիմնադրամը հանդիսանում է առաջատար կազմակերպություն, որը կիրառում է նաև նորարարական ուսումնական մեթոդներ: Հիմնադրամի մասնագետները մեծ փորձ և հմտություններ ունեն տարատեսակ կրթական ծրագրեր մշակելու և իրականացնելու գործում: Հիմնադրամի կողմից մշակվել է ինչպես սփյուռքահայ երիտասարդների կրթության ծրագրեր, այնպես էլ սփյուռքի ուսուցիչների վերապատրաստման մի շարք ծրագրեր:
5. Հիմնադրամի ուսուցիչները տիրապետում են տարատեսակ կրթական հարթակների և նոր տեխնոլոգիաների ընձեռած բոլոր հնարավորություններին: Ուսուցիչ-առաջնորդներն ունեն տարբեր տարիքային խմբերի, ինչպես նաև լեզվական և մշակութային առանձնահատկություններ ունեցող սփյուռքահայ երեխաների ու երիտասարդների հետ աշխատելու փորձառություն, որը առանցքային նշանակություն ունի «Քայլ դեպի տուն» ծրագրի բովանդակային բաղադրիչը բարձր մակարդակով իրականացնելու համար:
6. Հիմնադրամի ուսուցիչներն ամբողջովին մասնագիտացված են դասավանդման ինտերակտիվ մեթոդների և նորարարական գործիքների կիրառման մեջ, ունեն ինչպես մանկավարժական և հայագիտական առարկանների իմացության հարուստ փորձ, այնպես էլ՝ անհրաժեշտ օտար լեզուների իմացություն: Օտար լեզուներով հայոց լեզու և հայոց պատմություն դասավանդելու ուսուցիչների կարողությունը հիմնադրամին տալիս է առավելություններ շուկայում առկա նմանատիպ ծառայություններ մատուցող կազմակերպությունների նկատմամբ: 
7. Հիմնադրամի ուսուցիչները տիրապետում են մանկավարժական այն կարևոր հատկանիշներին, որը թույլ է տալիս տարբերակված մոտեցում ցուցաբերել մասնակիցների հանդեպ՝ ստեղծելով բարենպաստ միջավայր, որտեղ յուրաքանչյուր մասնակից իրեն զգում է կարևոր և գնահատված, ինչպես նաև հանդես է գալիս որպես գործընթացի անբաժան մասնակից: 
8. Հիմնադրամը տիրապետում է սփյուռքահայ պատանիների համար հայրենագիտության դասընթացներ անցկացնելու համար անհրաժեշտ հաթակներին ու մեթոդներին, հագեցված է տեխնիկական բոլոր միջոցներով: 
9. Սահմանամերձ համայնքների (Տավուշ, Սյունիք, Վայոց Ձոր և այլն) դպրոցներում հիմնադրամի ուսուցիչ-առաջնորդներն ունեն լուրջ ներգրավվածություն, որը հնարավուրություն է տալիս ապահովելու Հայաստանի և սփյուռքի երիտասարդների միջև «Քայլ դեպի տուն» ծրագրով նախատեսած գործակցությունը:
10. «Դասավանդի՛ր, Հայաստան» կրթական հիմնադրամի կողմից արդեն իսկ մշակվել և փորձարկվել է ուսումնաճանաչողական ծրագիրը, որը սփյուռքի գործերի գլխավոր հանձնակատարի գրասենյակի համար կարևոր է ժամանակի հրատապության առումով, ինչը շուկայում առկա նմանատիպ ծառայություններ մատուցող կազմակերպություններին պատվիրելու պարագայում՝ հավելյալ ժամանակ է ծախսվելու: Ծրագիրը կազմակերպվելու հայերենի (արևելահայերեն և արևմտահայերեն) և պատմաճանաչուղության դասընթացների տեսքով: Ծրագիրը ներառելու է ոչ միայն լեզվի և պատմության ուսուցումը, այլև այցելությունները Հայաստանի պատմամշակութային վայրեր, կրթական և նորարարական կենտրոններ, քննարկումներ, բանավեճի ակումբ, կրթական խաղեր,  հանդիպումներ մշակույթի և արվեստի գործիչների հետ, հանդիպումներ նախորդ տարվա ծրագրի մասնակիցների հետ, աշխատարաններ, համայնքային նախագծերի քննարկումներ և այլն: Ծրագրում հաշվի են առնված սփյուռքի երիտասարդների լեզվական, մշակութային, տարիքային և այլ առանձնահատկությունները: Ծրագրի բոլոր բաղադրիչները փոխկապակցված են և հնարավորություն են տալիս քննարկել ինչպես ազգային, այնպես էլ համամարդկային արժեքները: Ծրագիրն ակադեմիական գիտելիքներ ապահովելուց զատ՝ սփյուռքահայ պատանիների մոտ զարգացնում է հաղորդակցական, սոցիալական, ինքնակառավարման, մտածողական և հետազոտական հմտությունները: 
11. Հիմնադրամը համագործակցում է ՀՀ կրթության, գիտության, մշակույթի և սպորտի  նախարարության, ՀՀ մարզպետարանների (8 մարզերում) և համայնքապետարանների (100 համայնքներում), Հայաստանի և սփյուռքի կրթօջախների, ՄԱԿ-ի Մանկական հիմնադրամի հայաստանյան գրասենյակի (UNICEF) և տեղական և միջազգային այլ կազմակերպությունների հետ:

ՖԻՆԱՆՍԱԿԱՆ ԾԱԽՍԵՐ
Առաջարկվող փոփոխությունները ՀՀ պետական բյուջեի նկատմամբ լրացուցիչ ֆինանսական պարտավորություններ չեն առաջացնում:

